Seguridade e saude laboral para traballadores/as maiores de 55 anos: riscos novos e emerxentes

A DISCRIMINACION POR IDADE (MARCO LEGAL)

Se nos preguntasen cal é a primeira causa de discriminacién laboral no estado espafiol,
seguramente responderiamos que é a discriminacion sexista. Con todo, segundo un estudo
sobre os perfis da discriminacién en Espafia’ que analiza os datos do CIS no ano 2014, entre as
persoas con experiencia laboral que sinalaron ter sido discriminadas por ser deixadas de
contratar, o 48,3% manifestaron ter sido vitimas de discriminacién laboral por idade e 0 39,8%

por motivo de sexo.

As diferenzas de idade tefien servido para discriminar no emprego, en particular aos novos e as

persoas de idade madura. Esta
realidade fixose mais evidente
coa crise econdmica,

aumentando o desemprego

nestes tramos de idade. Os
datos do Eurobarémetro (2012)
sinalan que dous de cada tres
europeos/as (67%) cren que a
crise econdmica esta +55

contribuindo a un aumento da

discriminacion dos/as traballadores/as "maiores" en particular (os/as maiores de 55).

RECONECEMENTO DO PROBLEMA POR ORGANISMOS DE CARACTER INTERNACIONAL

A preocupacion pola non discriminacidon por motivo da idade estd presente no contexto do
dereito internacional e considerada pola OIT (Organizacion Internacional do Traballo) como

unha forma de discriminacion recentemente recofecida.

No convenio da OIT sobre a discriminacién, se ben non se fai referencia explicita &
discriminacién por razén da idade, este tipo de discriminacién si pode considerarse implicita

no apartado b) do artigo que define a discriminacidn no traballo:

L“os perfis da discriminacion en Espafia: Andlise da enquisa CIS-3.000. Percepcion da discriminacion en
Espafia”. ALTER. Grupo de investigacion. Departamento de Traballo Social da Universidade Publica de
Navarra.

“ 1. Aos efectos deste Convenio, o termo discriminacion comprende:

(a) calquera distincion, exclusion ou preferencia baseada en motivos de raza, cor, sexo, relixion,
opinidn politica, ascendencia nacional ou orixe social que tefia por efecto anular ou alterar a

igualdade de oportunidades ou de trato no emprego e a ocupacion;

(b) calquera outra distincion, exclusion ou preferencia que tefia por efecto anular ou alterar a

igualdade de oportunidades ou de trato no empreqo ou ocupacion que poderd ser especificada

polo Membro interesado previa consulta coas organizacions representativas de contratantes e

de traballadores, cando ditas organizacions existan, e con outros organismos apropiados. “

A propia OIT aborda de xeito especifico a situacidn particular dos/as traballadores/as de idade
avanzada por medio dunha ficha informativa dentro do Programa: Condicidns de traballo e
emprego” denominada “Conditions of work and employment for older workers in industrialized

countries: Understanding the issues” no ano 2006.

Neste documento ponse de manifesto o feito de que o cambio na estrutura da poboacidn, o
envellecemento da poboacion nos paises industrializados polo aumento da esperanza de vida
e o descenso da natalidade obriga & necesidade de abordar o tema dos/as traballadores/as de

maior idade.

Recofiece que se ben, dende un punto de vista politico ou lexislador, estudase con interese
como abordar o impacto econdmico deste feito, referido ao custo das pensiéons e a como
afecta ao sistema sanitario, ponse pouca atenciéon & analise da situacién real dos propios
traballadores e traballadoras de idade avanzada, a un estudo en profundidade de como é o
mercado laboral ao que tefien que enfrontarse e se este realmente esta disposto e preparado

para asumir a prolongacion da sua vida laboral.

Para abordar a cuestion completamente e lexislar adecuadamente hai que avaliar : Quen son
estes/as traballadores/as, buscar remedios para a discriminaciéon por idade, potenciar as
condicions de traballo axeitadas e ofrecer alternativas de conciliacion de traballo e vida

familiar.

* “Conditions of work and employment for older workers in industrialized countries: Understanding the
issues”. Conditions of Work and Employment Series No.15.Conditions of Work and Employment Program.

O MARCO XURIDICO EUROPEO

Dentro do marco xuridico europeo, si se fai referencia explicita 4 idade como factor

discriminatorio, no artigo 21 da Carta de Dereitos Fundamentais da Unién Europea:
“Artigo 21. Non discriminacion

1. Prohibese toda discriminacion, e en particular por razon de sexo, raza, cor, orixes étnicos ou
sociais, caracteristicas xenéticas, lingua, relixion ou conviccidns, opinidns politicas o de
calquera outro tipo, pertenza a unha minoria nacional, patrimonio, nacemento, discapacidade,

idade u orientacion sexual.”

Por medio da Directiva Comunitaria 2000/78/CE de 17 de novembro, traslddase ademais o

principio de non discriminacién ao eido do traballo.
“Articulol. Obxecto.

A presente Directiva ten por obxecto establecer un marco xeral para loitar contra a
discriminacion por motivos de relixion ou conviccidns, de discapacidade, de idade ou de
orientacion sexual no dmbito do emprego e a ocupacion, co fin de que nos Estados membros

se aplique o principio de igualdade de trato.”

Non obstante, esta prohibicién de discriminacién non é absoluta, no artigo 4 da directiva

contémplase a posibilidade de non aplicacidn en determinados supostos:
“Artigo 4

0os Estados membros poderdn dispofier que una diferenza de trato baseada nunha
caracteristica relacionada con calquera dos motivos mencionados no artigo 1 non terd cardcter
discriminatorio cando, debido d natureza da actividade profesional concreta de que se trate ou
ao contexto no que se leve a cabo, dita caracteristica constitia un requisito profesional
esencial e determinante, sempre e cando o obxectivo sexa lexitimo e o requisito,

proporcionado.”
“Artigo 6

... 0s Estados membros poderdn dispofier que as diferenzas de trato por motivos de idade non
constituirdn discriminacions se estdn xustificadas obxectiva e razoablemente, no marco do
Dereito nacional, por una finalidade lexitima, incluidos os obxectivos lexitimos das politicas de
emprego, do mercado de traballo e da formacion profesional, e se os medios para lograr este

obxectivo son axeitados e necesarios.

Ditas diferenzas de trato poderdn incluir, en particular:

a) o establecemento de condicions especiais de acceso ao empreqo e d formacion profesional,

de emprego e de traballo, incluidas as condicions de despedimento e recomendacion, para os
mozos, os/as traballadores/as de maior idade e os/as que tefian persoas ao seu cargo, con

vistas a favorecer a sua insercion profesional ou garantir a proteccion de ditas persoas;

b) o establecemento de condicions minimas no que se refire d idade, a experiencia profesional
ou a antiglidade no traballo para acceder ao emprego ou a determinadas vantaxes vinculadas

ao mesmo,

c) o establecemento dunha idade mdxima para a contratacion, que estea baseada nos

requisitos de formacion do posto en cuestion ou na necesidade dun periodo de actividade

razoable previo d xubilacion.”

Como vemos, a directiva deixa a porta aberta aos estados para unha adaptacion &as suas
politicas de emprego e as necesidades dos colectivos con maior dificultade para o acceso ao
mercado de traballo como poden ser os traballadores e traballadoras de idade avanzada, entre

outros.

O MARCO XURIDICO ESTATAL

A Constitucién Espafiola non fai referencia expresa 4 discriminacion por idade, se ben, pédese
considerar incluida na formula do artigo 14 “ou calquera outra condicidn ou circunstancia

persoal”.

“Artigo 14

Os espafiois son iguales ante a lei, sen que poida prevalecer discriminacion algunha por razon

de nacemento, raza, sexo, relixion, opinion ou calquera outra condicidn ou circunstancia

persoal ou social.”

Non é o caso do Estatuto dos Traballadores que si recolle, no pardgrafo primeiro do seu artigo
17 referido @ non discriminacidn nas relacions laborais, unha referencia 4 discriminacién por

razén da idade.

FUNDACION

J, PARA LA A
inanci PREVENCT
Co financiamento da 7 TREVENCION AI-0002/2015

LABORALES

Os contidos publicados son responsabilidade exclusiva do Gabinete Técnico Confederal de Satide Laboral da Confederacion Intersindical Galega e non reflicte necesariamente a opinion da Fundacién para a Prevencién de Riscos Laborais



Seguridade e saude laboral para traballadores/as maiores de 55 anos: riscos novos e emerxentes

“Entenderanse nulos e sen efecto os preceptos regulamentarios, as cldusulas dos convenios
colectivos, os pactos individuais e as decisions unilaterais do empresario que dean lugar no
emprego, asi como en materia de retribucions, xornada e demais condicions de traballo, a
situacions de discriminacion directa ou indirecta desfavorables por razén de idade ou
discapacidade ou a situacions de discriminacion directa ou indirecta por razén de sexo, orixe,
incluido o racial ou étnico, estado civil, condicion social, relixion ou conviccions, ideas politicas,
orientacion ou condicion sexual, adhesion ou non a sindicatos e aos seus acordos, vinculos de
parentesco con persoas pertencentes a ou relacionadas coa empresa e lingua dentro do Estado

espafiol.”

A Lei 62/2003, de 30 de decembro, de medidas fiscais, administrativas e da orde social foi a lei
empregada para a trasposicion da Directiva Comunitaria 2000/78/CE citada anteriormente.
Tratase dunha norma de acompafiamento aos presupostos xerais do estado de 2004 que
recolle unha mestura de medidas e normas fiscais, administrativas e sociais e que aparenta ser
un mero instrumento para cumprir coa esixencia da trasposicidon da directiva mais sen afondar
demasiado na complexa cuestion da  discriminacién pola idade, nin outro tipo de

discriminacion.

No capitulo terceiro do titulo segundo onde se describen as “Medidas para a aplicacién do

principio de igualdade de trato” abdrdase a cuestion de xeito bastante simplista.

Pola sua banda, se nos paramos a mirar o Real Decreto Lexislativo 3/2015 de 23 de outubro,
polo que se aproba o texto refundido da Lei de Emprego, de orixe mais recente, que no seu
artigo 35 do seu capitulo primeiro aborda o tema da discriminacidn no acceso ao emprego,
obsérvase algunha alusién & discriminacidon sexista pero ningunha alusidon nin regulacion

especial ou especifica con motivo da idade .

TAREFAS PENDENTES?

As politicas internacionais sentan as bases de actuacién para que os propios estados poidan
lexislar e tomar medidas concretas axeitadas as suUas caracteristicas individuais. O estado
espafol, con referencia ao problema que representa a discriminacién laboral de traballadores
e traballadoras de idade avanzada, semella non ter “os deberes feitos”. Este feito ponse de
manifesto nas contradicidons que aparecen se observamos simplemente por riba a situaciéon

nos ultimos anos.

Por unha banda, os gobernos procuran reforzar a participacién dos traballadores de idade
avanzada no mercado laboral mediante as revisidons das disposicions sobre a idade de
xubilacién ao mesmo tempo que as empresas semellan reticentes a contratar traballadores
maiores e mantelos no seu emprego. Asi, mentres se predican politicas de emprego que xeren
mercados laborais inclusivos, obsérvanse expulsiéns de cohortes de traballadores polas suas
idades e amparase e impulsase mediante a compensacidon econémica a saida prematura do
mundo laboral. A coexistencia destas medidas opostas entre si advirte dunha regulacién legal

ainda débil neste sentido.

CONCLUSION

A erradicacién da discriminacién por razén da idade esixe, por unha banda, cambios legais, e
por outra, cambios culturais. A elaboracion dunha lexislacidn axeitada pasa polo cofiecemento
en profundidade do problema, de manter unha lifia Unica de actuacién non sé pensando en
motivos econémicos e de sostemento do sistema sendn na realidade das empresas, dos

traballadores e traballadoras, e nas stuas necesidades.

Toda discriminacion fundaméntase nunha serie de estereotipos que hai que cofiecer para
poder eliminalos. A andlise da idade como causa de discriminacién é un tema complexo posto

que a idade é un elemento en permanente mutacion.

Asdciase a idade co desenvolvemento de determinadas habilidades, tanto fisicas como
mentais e susténtase o feito de que estas se perden polo mero feito facerse maior sen ter en
conta que esta non é unha realidade universal para todas as persoas, nin para todos os
traballos. Institlese a idea de que a idade avanzada supén menor produtividade e a xuventude
asdciase coa inexperiencia e a idea de que as primeiras incorporacions dos mozos e mozas no

mercado laboral ben poden ser en condiciéns precarias, que xa atoparan algo mellor.

Os estereotipos deben ser eliminados mais iso non significa que nas relaciéns laborais non se
deban ter en conta certos aspectos relacionados coa idade sen que iso supofia un tratamento
discriminatorio. Isto pasa polo recofiecemento das necesidades dos traballadores e
traballadoras de idade avanzada asi como a axuda, preparacidn e asesoramento 4s empresas
para poderen facer fronte aos cambios que pode supofier a inclusién nos seus cadros de

persoal rangos de idade mais amplos que os actuais.

A consecuencia mais directa de non abordar a cuestion normativa da idade en profundidade
e dende un punto de vista preventivo é, como indican os datos da Comision Europea, que
os traballadores e traballadoras maiores de 55 anos tenden a sufrir os accidentes mais
serios, cun indice de vitimas mortais por riba da media europea asi coma unha maior
incidencia de enfermidades mortais de desenvolvemento longo coma o cancro ou as
enfermidades cardiovasculares®. Empresas acostumadas a facer filtros de idade nos seus
cadros de persoal ou as pre-xubilacions masivas non estan preparadas para abordar as

necesidades preventivas dos traballadores de maior idade.

A solucién pasa porque todos os elementos deste sistema Gobernos, empresas e

traballadores/as discorran na mesma direccion.

? “Riscos emerxentes para o século XXI” Ficha Técnica. Eusebio Rial Gonzélez. Fonte: Xestion Préctica de
Riscos Laborais n234, pax 12, Xaneiro de 2007.

